
				Kaca iki durung katitiwaca
ꦤ꧀ꦲꦶꦤ꧀ꦢꦶꦪꦔꦿꦶꦏꦶ꧈ꦭꦤ꧀ꦥꦿꦤꦠꦤ꧀ꦱꦩꦁꦏꦼꦥꦸꦤꦶꦏꦲꦔꦿꦶꦱꦏ꧀ꦱꦢꦪꦏꦩꦗꦼꦁꦔꦤ꧀ꦲꦶꦁꦠꦼꦩ꧀ꦧꦼꦮꦶꦁꦏꦶꦁꦔꦶꦥꦸꦤ꧀꧉ꦏꦤ꧀ꦛꦶꦕꦫꦲꦶꦁꦏꦁꦩꦏꦠꦼꦤ꧀ꦮꦲꦸ꧈ꦠꦶꦪꦁꦏꦼꦢꦃꦚꦩ꧀ꦧꦸꦠ꧀ꦢꦩꦼꦭ꧀ꦱꦂꦮꦶꦤꦿꦶꦩꦃ꧈ꦏꦢꦺꦴꦱ꧀ꦢꦺꦤꦺꦥꦢꦠꦤ꧀ꦤꦶꦥꦸꦤ꧀ꦠꦶꦠꦶꦪꦁꦫꦸꦱ꧀ꦱꦩꦁꦏꦼꦥꦸꦤꦶꦏ꧈ꦲꦶꦁꦒꦶꦃꦥꦸꦤꦶꦏꦲꦱꦶꦥꦠ꧀ꦤꦫꦶꦩꦃꦏꦼꦩꦮꦺꦴꦤ꧀꧈ꦲꦩꦂꦒꦶꦫꦸꦩꦲꦺꦴꦱ꧀ꦧꦺꦴꦠꦼꦤ꧀ꦱꦒꦼꦢ꧀ꦲꦸꦮꦭ꧀ꦱꦏꦶꦁꦏꦮꦺꦴꦤ꧀ꦠꦼꦤ꧀ꦤꦤ꧀ꦲꦶꦁꦏꦁꦩꦏꦠꦼꦤ꧀ꦮꦲꦸ꧉ꦭꦁꦏꦸꦁꦭꦁꦏꦸꦁꦧꦝꦼꦲꦮꦺꦴꦤ꧀ꦤꦶꦁꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦲꦶꦁꦠꦼꦩ꧀ꦧꦼꦮꦲꦸ꧈ꦲꦶꦁꦏꦁꦲꦚ꧀ꦗꦭꦂꦫꦶꦠꦸꦮꦤ꧀ Baars ꦤꦶꦭꦂꦤꦒꦫꦶꦫꦸꦱ꧀ꦏꦭꦪꦤ꧀ꦥꦶꦏꦗꦼꦁꦔꦤ꧀ꦤꦶꦥꦸꦤ꧀ꦥꦶꦪꦩ꧀ꦪꦩ꧀ꦧꦏ꧀꧉ꦩꦶꦠꦸꦫꦸꦠ꧀ꦥꦩꦁꦒꦶꦃꦲꦶꦥꦸꦤ꧀ꦠꦸꦮꦤ꧀ Baars꧇ ꦱꦠꦸꦁꦒꦶꦭ꧀ꦭꦶꦁꦤꦒꦫꦶꦲꦶꦁꦏꦁꦏꦤ꧀ꦛꦶꦉꦏꦲꦺꦴꦱ꧀ꦱꦸꦏꦥꦢꦩꦼꦭ꧀ꦭꦤ꧀ꦝꦠꦼꦁꦠꦶꦠꦶꦪꦁꦔꦶꦥꦸꦤ꧀ꦥꦶꦪꦩ꧀ꦧꦏ꧀꧈ꦥꦸꦤꦶꦏꦠꦸꦩꦿꦥ꧀ꦠꦶꦠꦶꦪꦁꦩꦺꦴꦚ꧀ꦕꦢꦼꦢꦼꦥꦁꦒꦼꦤ꧀ꦤꦤ꧀ꦤꦶꦥꦸꦤ꧀꧉

ꦥꦮꦂꦠꦺꦴꦱ꧀ꦱꦏꦶꦁꦄꦢ꧀ꦩꦶꦤꦶꦱ꧀ꦠꦿꦱꦶ

꧋ꦊꦁꦒꦤ꧀ꦤꦤ꧀ꦤꦺꦴꦩꦼꦂ 2727 ꦲꦶꦁꦏ꧀ꦭꦛꦺꦤ꧀꧉ꦫꦺꦃꦤꦶꦁꦥꦚ꧀ꦗꦼꦤꦼꦁꦔꦤ꧀ꦧꦺꦴꦠꦼꦤ꧀ꦤꦼꦠꦼꦥ꧀ꦥꦶꦮꦗꦶꦧ꧀ꦠꦸꦩꦿꦥ꧀ꦏ꧀ꦮꦂꦠꦭ꧀ 4 ꦲꦩꦶꦭꦮꦶꦮꦶꦠ꧀ 1/1-28 ꦏꦗꦮꦺꦤ꧀ꦭꦗꦼꦁꦩꦺꦴꦒꦺꦴꦏ꧀꧉ꦏꦥꦶꦁ 11/1-28 ꦱꦱꦩ꧀ꦥꦸꦤ꧀ꦤꦶꦁꦮꦶꦱꦼꦭ꧀ꦝꦠꦼꦁ꧈ꦎꦁꦏ 1 ꦢꦸꦩꦸꦒꦶ 3 ꦭꦗꦼꦁꦏꦏꦶꦤ꧀ꦠꦸꦤ꧀꧉ꦢꦢꦺꦴꦱ꧀ꦢꦺꦫꦺꦁ 20 ꦢꦶꦤ꧀ꦠꦼꦤ꧀ꦲꦁꦒꦺꦤ꧀ꦤꦶꦥꦸꦤ꧀ꦥꦸꦫꦶꦏ꧀ꦏꦗꦮꦺꦤ꧀꧉

꧋ꦊꦁꦒꦤ꧀ꦤꦤ꧀ꦤꦺꦴꦩꦼꦂ 986 ꦲꦶꦁꦩꦭꦁ꧉ꦮꦶꦱꦼꦭ꧀ꦱꦩ꧀ꦥꦸꦤ꧀ꦏꦠꦩ꧀ꦥꦶ꧉ꦏꦗꦮꦺꦤ꧀ꦤꦺꦴꦩꦼꦂ 1 ꦢꦸꦩꦸꦒꦶ 3 ꦏꦏꦶꦤ꧀ꦠꦸꦤ꧀ꦱꦉꦁꦤꦭꦶꦏ 11/1-28 ꦤꦺꦴꦩꦼꦂꦄꦢꦿꦺꦱ꧀ 986꧉

꧋ꦊꦁꦒꦤ꧀ꦤꦤ꧀ꦤꦺꦴꦩꦼꦂ 1739 ꦲꦶꦁꦧꦼꦱꦮ(ꦦꦉ)꧉ꦮꦶꦮꦶꦠ꧀ꦮꦸꦭꦤ꧀ꦥꦸꦤꦶꦏꦊꦉꦱ꧀ꦏꦗꦮꦺꦤ꧀ꦱꦩ꧀ꦥꦸꦤ꧀ꦩꦼꦢꦭ꧀ꦏꦥꦶꦁ 2 ꦱꦩꦶꦁꦒꦸ꧉ꦕꦺꦴꦧꦶꦠꦥꦶꦠꦏꦺꦤ꧀ꦝꦠꦼꦁꦱꦝꦺꦫꦺꦏ꧀ꦯꦱ꧀ꦠꦿꦉꦗꦥꦼꦱꦸꦫꦠ꧀ꦠꦤ꧀ꦏꦼꦧꦺꦴꦤ꧀ꦢꦸꦫꦺꦤ꧀꧉ꦩꦤꦮꦶꦮꦺꦴꦤ꧀ꦠꦼꦤ꧀ꦲꦶꦁꦏꦁꦧꦺꦴꦠꦼꦤ꧀ꦝꦠꦼꦁ꧈ꦏꦸꦭꦲꦠꦸꦂꦫꦶꦥꦿꦶꦏ꧀ꦱꦩꦁꦏꦼꦢꦶꦥꦸꦤ꧀ꦭꦶꦤ꧀ꦠꦺꦴꦤ꧀ꦤꦶ꧉ꦪꦠꦿ f5 ꦱꦩ꧀ꦥꦸꦤ꧀ꦏꦠꦩ꧀ꦥꦺꦤ꧀꧉ꦤꦸꦮꦸꦤ꧀꧉

꧋ꦱꦫꦺꦃꦤꦶꦁꦏꦗꦮꦺꦤ꧀ꦤꦺꦴꦩꦼꦂ 1 ꦢꦸꦩꦸꦒꦶ 5 ꦱꦩ꧀ꦥꦸꦤ꧀ꦠꦼꦭꦱ꧀꧈ꦢꦢꦺꦴꦱ꧀ꦝꦠꦼꦁꦥꦫꦥꦿꦶꦪꦤ꧀ꦠꦸꦤ꧀ꦭꦁꦒꦤ꧀ꦤꦤ꧀ꦲꦺꦁꦒꦭ꧀꧈ꦏꦸꦭꦲꦩꦸꦁꦱꦒꦼꦢ꧀ꦔꦶꦤ꧀ꦠꦸꦤ꧀ꦤꦶꦮꦶꦮꦶꦠ꧀ꦤꦺꦴꦩꦼꦂ 6꧉ꦲꦮꦶꦠ꧀ꦱꦏꦶꦁꦥꦸꦤꦶꦏꦊꦁꦒꦤꦤ꧀ꦤꦶꦥꦸꦤ꧀ꦏꦥꦼꦠꦁꦮꦶꦮꦶꦠ꧀ 1/2-28꧉

꧋ꦊꦁꦒꦤ꧀ꦤꦤ꧀ꦤꦺꦴꦩꦼꦂ 971 ꦲꦶꦁꦨꦫꦠ꧀꧉ꦮꦶꦱꦼꦭ꧀ꦏꦸꦭꦠꦩ꧀ꦥꦶꦏꦥꦶꦁ 9/1-28꧉ꦢꦢꦺꦴꦱ꧀ꦩꦶꦠꦸꦫꦸꦠ꧀ꦮꦫꦮꦫ꧈ꦥꦚ꧀ꦗꦼꦤꦼꦁꦔꦤ꧀ꦧꦺꦴꦠꦼꦤ꧀ꦩꦼꦱ꧀ꦛꦶꦤꦶꦥꦸꦤ꧀ꦤꦩ꧀ꦥꦶꦝꦼꦱꦺꦩ꧀ꦧꦼꦂꦤꦺꦴꦩꦼꦂ꧉ꦲꦺꦮꦢꦺꦤꦺꦩꦤꦮꦶꦠꦏ꧀ꦱꦶꦃꦲ꧈ꦱꦲꦺꦱ꧀ꦠꦸꦤꦶꦥꦸꦤ꧀ꦏꦸꦭꦲꦶꦁꦒꦶꦃꦧꦺꦴꦠꦼꦤ꧀ꦏꦮꦿꦠ꧀ꦠꦤ꧀ꦔꦠꦸꦂꦫꦶ꧈ꦲꦩꦸꦁꦏꦸꦕꦶꦮꦤꦶꦥꦸꦤ꧀ꦢꦺꦤꦺꦱꦩ꧀ꦥꦸꦤ꧀ꦠꦼꦭꦱ꧀꧉

꧋ꦊꦁꦒꦤ꧀ꦤꦤ꧀ꦤꦺꦴꦩꦼꦂ 1118 ꦲꦶꦁꦔꦮꦶ꧉ꦩꦤꦮꦶꦱꦩ꧀ꦥꦸꦤ꧀ꦤꦩ꧀ꦥꦶꦗꦗꦮꦺꦤ꧀꧈ꦏꦼꦥꦉꦁꦔꦩꦂꦠꦺꦴꦮ꧀ꦱꦏꦼꦤ꧀ꦝꦠꦼꦁꦱꦝꦺꦫꦺꦏ꧀ꦠꦸꦮꦤ꧀ꦩꦼꦂꦠꦮꦶꦗꦪ꧈ꦧꦶꦭꦶꦃꦱꦼꦫꦠ꧀ꦱꦼꦫꦠ꧀ꦠꦶꦥꦸꦤ꧀ꦱꦩ꧀ꦥꦸꦤ꧀ꦏꦸꦭꦠꦩ꧀ꦥꦶ꧈ꦱꦂꦠꦏꦸꦭꦕꦼꦏꦥ꧀ꦥꦶ꧉ꦏꦗꦮꦺꦤ꧀ꦤꦺꦴꦩꦼꦂ 3꧈ꦠꦼꦭꦱ꧀꧉

꧋ꦩꦱ꧀ꦗꦶꦢ꧀ꦲꦶꦁꦨꦼꦂꦭꦶꦤ꧀꧈ꦝꦶꦠ꧀ꦱꦼꦭꦤ꧀꧉

꧋ꦲꦶꦁꦱꦥꦸꦤꦶꦏꦏꦼꦠꦶꦔꦭ꧀ꦱꦔꦼꦠ꧀ꦲꦺꦧꦃꦲꦶꦁꦏꦩꦗꦼꦁꦔꦤ꧀ꦆꦱ꧀ꦭꦩ꧀ꦮꦺꦴꦤ꧀ꦠꦼꦤ꧀ꦲꦶꦁꦠꦤꦃꦌꦫꦺꦴꦥꦃ꧉ꦲꦶꦁꦏꦶꦛꦏꦶꦛꦲꦶꦁꦏꦁꦲꦒꦼꦁ꧈ꦏꦢꦺꦴꦱ꧀ꦠꦲꦶꦁꦦꦫꦶꦱ꧀꧈ꦭꦺꦴꦤ꧀ꦝꦼꦤ꧀꧈ꦱꦩ꧀ꦥꦸꦤ꧀ꦱꦩꦶꦮꦺꦴꦤ꧀ꦠꦼꦤ꧀ꦩꦱ꧀ꦗꦶꦢ꧀ꦢꦶꦥꦸꦤ꧀꧉ꦠꦶꦠꦶꦪꦁꦲꦶꦁꦔꦿꦶꦏ꧈ꦲꦶꦁꦒꦺꦴꦭꦺꦴꦁꦔꦤ꧀ꦤꦶꦁꦲꦸꦭꦃꦥꦔꦮꦶꦏ꧀ꦏꦤ꧀꧈ꦱꦪꦏꦠꦶꦔꦭ꧀ꦲꦁꦒꦺꦤ꧀ꦤꦶꦁꦲꦁꦒꦠꦺꦴꦱ꧀ꦱꦏꦼꦤ꧀ꦝꦠꦼꦁꦏꦲꦶꦱ꧀ꦭꦩ꧀ꦩꦤ꧀꧉ꦲꦮꦶꦠ꧀ꦱꦏꦶꦁꦥꦩ꧀ꦧꦸꦢꦶꦢꦪꦤꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦆꦱ꧀ꦭꦩꦶꦪꦃ꧈ꦱꦥꦸꦤꦶꦏꦲꦶꦁꦨꦼꦂꦭꦶꦤ꧀꧈ꦲꦩ꧀ꦧꦶꦏꦏ꧀ꦆꦱ꧀ꦭꦩ꧀ꦄꦏꦝꦺꦩꦶ(ꦥꦩꦸꦭꦁꦔꦤ꧀ꦭꦸꦲꦸꦂꦲꦶꦁꦧꦧ꧀ꦔꦺꦭ꧀ꦩꦶꦆꦱ꧀ꦭꦩ꧀)꧈ꦲꦶꦁꦔꦿꦶꦏꦸꦥꦫꦱꦼꦠꦸꦝꦺꦤ꧀ꦌꦫꦺꦴꦥꦃꦲꦶꦁꦱꦩꦱꦭꦶꦧꦸꦂꦫꦤ꧀꧈ꦱꦒꦼꦢ꧀ꦲꦔ꧀ꦭꦗꦼꦁꦔꦏꦼꦤ꧀ꦱꦶꦤꦲꦸꦤꦶꦥꦸꦤ꧀ꦔꦺꦭ꧀ꦩꦶꦆꦱ꧀ꦭꦩ꧀꧉ꦲꦶꦁꦱꦶꦱꦶꦃꦥꦸꦤꦶꦏꦒꦩ꧀ꦧꦂꦫꦶꦥꦸꦤ꧀ꦩꦱ꧀ꦗꦶꦢ꧀ꦲꦶꦁꦨꦼꦂꦭꦶꦤ꧀꧉ꦱꦶꦤ꧀ꦠꦼꦤ꧀ꦲꦶꦁꦏꦁꦔꦶꦤ꧀ꦠꦼꦤ꧀ꦩꦤꦮꦶꦩꦱ꧀ꦗꦶꦢ꧀ꦮꦲꦸꦩꦁꦒꦺꦤ꧀ꦤꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦠꦤꦃꦌꦫꦺꦴꦥꦃ꧉

